ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ԼՐԱՑՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	30.06.2022թ.

	
	N 01/8-4/11916-2022

	Ի կատարումն ՀՀ վարչապետի 28.06.2022թ. N 02/16.10/20631-2022 հանձնարարականի՝ Ձեր գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» օրենքում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և մեկ անձից գնման ընթացակարգով գնման գործընթաց կազմակերպելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է. 
ա) ՀՀ 2022 թվականի պետական բյուջեով «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառման գծով չբաշխված միջոցներից 2,431,096.1 հազար դրամը վերաբաշխել և այն ուղղել թվով 1 ճանապարհահատվածի կառուցման աշխատանքների իրականացմանը
բ) միջեռամսյակային հաշվեկշռվածություն ապահովելու նպատակով ինն ամսվա կտրվածքով օգտագործել ելքերի ֆինանսավորմանն ուղղվող ՀՀ 2022 թվականի պետական բյուջեի ժամանակավորապես ազատ միջոցներից 1,458,657.7 հազար դրամը,  հայտնում ենք, որ անհրաժեշտ է հանել Նախագծի.
- N 6 հավելվածի 9.7 աղյուսակի «տարի» սյունակում նշված «2,431,096.1» թիվը և որպես ավելորդ մաս հավելվածից հանել նվազեցումների վերաբերյալ հատվածը,
- N 7 հավելվածի 9.1.59 աղյուսակի «ինն ամիս» սյունակում նշված «(1,458,657.7)» թիվը, 
- համապատասխան հավելվածներից «առաջին եռամսյակ» և «առաջին կիսամյակ» սյունակները։ 
Միաժամանակ, առաջարկում ենք քննարկել Նախագծում նշված աշխատանքները և ծառայությունները՝ գործող կարգավորումների համաձայն, հրատապության հիմքով պայմանավորված մեկ անձից գնման ձևով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպելու հնարավորության հարցը, ինչի արդյունքում դրանց մասնակցելու հնարավորություն կունենա ցանկացած մասնակից, այդ թվում՝ Նախագծում  նշված կազմակերպությունները:

Ընդունվել է։

Ընդունվել է։

Ընդունվել է։


Ընդունվել է ի գիտություն։


	2. ՀՀ արդարադատության նախարարություն

	30.06.2022թ.                         N  01/27.0.01/28770-2022

	1. ««Հայաստանի Հանրապետության 2022 թվականի պետական բյուջեի մասին» օրենքում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի 23-րդ հոդվածի 3-րդ», «օրենքի 33-րդ» և «օրենքի 23-րդ հոդվածի 1-ին» բառերից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները: Հիշյալ դիտողության համատեքստում՝ Նախագծի 1-ին կետում «օրենքի» բառից առաջ նույնպես անհրաժեշտ է հանել «Հայաստանի Հանրապետության» բառերը:
1. Նախագծի 1-ին կետում «օրենքի» բառից հետո անհրաժեշտ է լրացնել «(այսուհետ՝օրենք)» բառերը՝ ելնելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջներից, համաձայն որոնց՝  նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
1. Նախագծի 1-ին կետում «N 2121-Ն որոշման NN» բառերից հետո անհրաժեշտ է լրացնել «1» թիվը՝ հաշվի առնելով այն հանգամանքը, որ Նախագծին կից ներկայացված հավելված N 1-ով նախատեսվում է լրացումներ կատարել նաև Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման N 1 հավելվածում:

